
Skýrsla stjórnar BRYNJU 
Hússjóðs Öryrkjabandalagsins  
 
 
BRYNJA Hússjóður Öryrkjabandalagins er 
sjálfseignarstofnun sem ætlað er að eiga og 
reka félagslegt leiguhúsnæði fyrir öryrkja.  
Sjóðurinn var stofnaður 1. nóvember 1965 
og átti því 45 ára afmæli á árinu. Sjóðurinn  
hefur haldið áfram á sömu leið  
uppbyggingar og síðustu misserin. Unnið 
hefur verið að því að auka gæði íbúða með 
endurbótum, markvissara viðhaldi, kaupum á 
nýjum íbúðum og sölu á eldri. 
 
Almennt 
Á árinu var tekin ákvörðun um að flytja 
skrifstofu BRYNJA Hússjóðs í Hátún 10C og 
flutti skrifstofan í mars 2011. Eftir flutninginn 
hefur aðstaða til að taka á móti 
viðskiptavinum og vinnuaðstaða starfsfólks 
breyst mjög til batnaðar. Í hinn hluta húsins 
hafa Vinnustaðir ÖBÍ flutt starfsemi sína.  
 

 
Mynd 1 – Hátún 10C – skrifsftofa BRYNJU Hússjóðs 

 
Rekstur  
Rekstur sjóðsins var með svipuðu móti og 
síðastliðið ár. Rekstrartekjur hans voru 
samtals 612,4 m.kr. árið 2010 og hækkuðu 
um 11,0 % frá árinu áður. Skýring á þessari 
hækkun er fyrst og fremst fjölgun íbúða, 

betri nýting íbúða í leigu og hækkun vísitölu 
neysluverðs um 2,6 %  á árinu. 
 
Rekstrarhagnaður fyrir afskriftir og 
fjármagnsgjöld var 205,3 m.kr. í samanburði 
við 198,6 m.kr. árið 2009. 
 
Hagnaður eftir afskriftir var samtals 13,9 
m.kr. í samanburði við 3,5 m.kr. tap árið 
2009. 
Afkoma ársins eftir fjármagnsliði og 
óreglulegar tekjur var 43,2 m.kr. tap í 
samanburði við 247,4 m.kr. tap árið 2009. 
 
Efnahagur 
Eiginfjárhlutfall í árslok 2010 var 56,1%. 
Heildareignir í árslok 2010 voru 10,6 
milljarðar og skuldir 4,5 milljarðar.  
Vaxtaberandi skuldir eru 3,960 milljarðar af 
heildarskuldum. 
 
Starfsfólk og skrifstofa 
Fjöldi stöðugilda á árið 2010 var að jafnaði 
10,6. Þessi fjöldi hefur verið óbreyttur frá 
árinu 2008 en þá fækkaði störfum um 1 
stöðugildi. Árið 2010  skiptust störfin  
þannig: 
 
Skrifstofa 4,05  stöðugildi 

Fasteignaumsjón 2,00  stöðugildi 

Húsvarsla í Hátúni 4,55  stöðugildi  

 
Tekjur af Lottó 
BRYNJA Hússjóður fékk úthlutað 80,0 m.kr. 
af hagnaði Íslenskrar getspár frá ÖBÍ árið 
2010. Þessi upphæð hefur verið sú sama frá 
árinu 2006. Á síðustu árum hefur vægi 
úthlutanar ÖBÍ lækkað í heildartekjum 
sjóðsins. Árið 1996 var úthlutun ÖBÍ samtals 
93,9 m.kr. eða 40,5% af heildartekjum 
sjóðsins en árið 2010 var úthlutun ÖBÍ 80,0 
m.kr.  af hagnaði af Íslenskrar getspár og  
hlutfallið komið niður í 10,5%.  

Úthlutun  Íslenskrar Getspá til ÖBÍ   í m.kr. frá árinu 1987 
og skipting milli ÖBÍ og BRYNJU Hússjóð. 
 

 
 
Kaup og sala íbúða 
Árið 2010, voru keyptar 35 íbúðir, flestar í 
Garðabæ, Hafnarfirði og Kópavogi. Það 
skýrist af því að í þessum sveitarfélögum 
hefur verið meira framboð af 2ja-3ja 
herbergja íbúðum í lyftuhúsum. Á árinu  voru 
seldar 7 íbúðir sem ekki standast þau viðmið 
sem sjóðurinn gerir í dag.  
 
 
Tafla 1 - Kaup á íbúðum árið 2010. 

  Meðal-   

 Íbúðir Fjöldi 
stærð 
(m²) Lyftuhús Bílageymsla  

2ja herb. 22 78,2 19 12 

3ja herb. 4 91,3 4 1 

4ra herb. 3 124,3 2 3 

Raðhús - 2ja herb.  3 84,0   

Raðhús - 3ja herb.  2 104,0     

Samtals 34    

 
 
Eftir mikið verðfall á allra síðustu árum 
virðist fasteignaverð vera að komast í 
jafnvægi að hluta en fyrirsjánlegar eru 
hækkanir á 2ja og 3ja herbergja íbúðum. 
Sjóðurinn mun því  halda áfram kaupum á 
íbúðum.   
 

 
Mynd 2 – Raðhús í Kópavogi 

 
Á  síðustu tveimur árum hafa verið keyptar 
góðar íbúðir í lyftuhúsum, miðsvæðis og 
nálægt þjónustukjörnum. Stefnt er að því að 
keyptar verði 20-25 íbúðir árið 2011. Einnig 
mun sjóðurinn halda áfram að selja íbúðir 
sem eru óhentugar og falla ekki að viðmiðum 
hússjóðsins. Því má gera ráð fyrir að  íbúðir í 
eigu BRYNJU Hússjóðs verði um 725 í árslok 
2011. 
 
Framkvæmdir 
Árið 2010 voru  miklar framkvæmdir í Hátúni 
10. Allar eignir voru málaðar og lokið við að 
endurgera sjálfa lóðina í heild sinni.  
Endurnýjaðir hafa verið allir göngustígar, svo 
og verandir. Þá hafa ýmsar aðrar endurbætur  
verið gerðar á lóðinni, sem m.a. taka til 
lýsingar og snjóbræðslu. Með þessum 
framkvæmdum er allt aðgengi orðið til 
fyrirmyndar, sem og lóðin sjálf.  
Við þetta má bæta að hafin er stækkun 
minnstu íbúðanna í Hátúni 10a, á sama hátt 
og gert hefur verið í Hátúni 10. Í þessari 
síðustu framkvæmd voru 14 litlar íbúðir 
teknar í gegn og sameinaðar nærliggjandi 
íbúð. Í stað 14 lítilla íbúða urðu á þennan 
hátt til 7 tveggja herbergja íbúðir með 
svölum. 

Mynd 3 – Hátún 10b – garður 

 
Auk fyrirhugaðrar endurskipulagningar á 
jarðhæðum í Hátúni 10 og 10a er ráðgert að 
breyta efstu hæðum bygginganna þriggja í 
eftirsóknarverðar íbúðir. Þá verður á næsta 
ári unnið að framtíðarskipulagi tengi-
byggingar þar sem gert er ráð fyrir að hún 
geti hýst þjónustu við íbúa. Stefnt er að því 
að þær framkvæmdir hefjist í byrjun árs 2012 
og hægt verði að ljúka þeim í lok árs 2014.   
 
Íbúðir BRYNJU Hússjóðs 
Fjölgun íbúða hefur verið stöðug síðustu ár 
að undanskildu árinu 2008 þegar íbúðum 
fækkaði í kjölfar sölu á 42 íbúðum að  
Fannborg 1, Kópavogi. Einnig hefur fækkun 
íbúða í Hátúni áhrif á heildarfjölda íbúða í 
eigu BRYNJU en frá árinu 2007 hefur íbúðum 
í Hátúni 10 fækkað um 29. 
 

Tafla 2 - Fjöldi íbúða eftir árum: 
Ár 2010 2009 2008 2007 2006 2005 1995 

Fjöldi 
íbúða 

 
708 

 
679 

 
660 

 
675 

 
649 

 
633 

 
532 

 
Sem fyrr eru langflestar íbúðir BRYNJU  
Hússjóðs í Reykjavík og nágranna-
sveitarfélögum. Af þeim 708 íbúðum sem 
voru í útleigu í lok árs 2010 voru 588 á þessu 
svæði.   Aðrar eru dreifðar um land allt.   
 
Tafla 3 – Fjöldi íbúða miðað við 31 desember.  
Sveitarfélög-landshl. 2010 2009 

Reykjavík 483 483 

Hafnarfjörður 46 40 

Kópavogur  36 28 

Akureyri 36 35 

Garðabær 16 7 

Selfoss 17 18 

Suðurnes 17 17 

Austurland 14 12 

Borgarbyggð 11 11 

Akranes 9 5 

Vestfirðir 7 7 

Mosfellsbær 7 6 

Vestmannaeyjar 5 5 

Seltjarnarnes 3 3 

Höfn 2 2 

 
 
Tafla 4 - Skipting eftir gerð íbúða í árslok 2010. 
 Gerð íbúða  Hlutfall í % 

Einstaklingsíbúðir 23,5% 

2ja herb. 52,8% 

3ja herb. 12,3% 

4ja herb. 4,7% 

5. herb. 1,0% 

Raðh. (2ja-3ja herb.) 4,1% 

Einbýli 0,3% 
Sérhæft húsnæði - Leigusamningar 
við ríki og sveitarfélög. 1,4% 

Samtals 100,0% 

Tafla 5 - Greining á  íbúðum  eftir bæjarhlutum í 
Reykjavík. 

  Bæjarhlutar 
Fjöldi 
íbúða 

Hlutfall í 
% 

101 Miðbær  36 7,5% 

103 Kringlan  61 12,6% 

104 Vogar – Heimar 35 7,2% 

105 Austurbær 259 53,6% 

107 Vesturbær 7 1,4% 

108 Fossvogur 11 2,3% 

109 Neðra-Breiðholt 15 3,1% 

110 Árbær  7 1,4% 

111 Efra-Breiðholt 31 6,4% 

112 Grafavogur/holt 21 4,3% 

   Samtals   483 100% 

 
Leiguverð 
Leiguverð BRYNJU Hússjóðs er hagstætt í 
samanburði við aðra kosti á leigumarkaði. 
Hér má sjá upplýsingar um leiguverð íbúða í 
árslok 2010: 

 Einstaklingsíbúðir - leiguverð frá 

35.000-50.000 kr. á mánuði.  Stærðir 

íbúða frá 32 m² - 45 m². 

 2ja herbergja íbúðir - leiguverð frá 

50.000 - 85.000 kr. á mánuði. Stærðir 

íbúða frá 42 m² - 115 m² og með eða 

án stæðis í bílageymslu. 

 3ja herbergja íbúðir - leiguverð frá 

65.000 - 98.000 kr. á mánuði.  Stærðir 

íbúða frá 70 m² - 120 m² og með eða 

án stæðis í bílageymslu. 

 4ra herbergja íbúðir - leiguverð frá 

80.000 - 120.000 kr. á mánuði.  

Stærðir íbúða frá 85 m² - 135 m² og 

með eða án stæðis í bílageymslu. 

Öll ofangreind leiguverð eru án greiðslu í 

hússjóð.  Húsaleigubætur koma síðan til 

frádráttar.  

Leigusamningar við ríki og sveitarfélög 

Árið 2000 gerði félags- og 
tryggingamálaráðuneytið samkomulag við 
BRYNJU Hússjóð um sérstök búsetuúrræði 
fötluðum til handa. Í samkomulaginu var gert 
ráð fyrir að ársleiga yrði 8,9% af stofnverði 
sem síðan fylgdi vísitölu neysluverðs. Á 
undanförnum árum hefur BRYNJA Hússjóður 
samið um lægri prósentu og nú er miðað við 
að ársleiga sé 7,6 -7,9% af stofnverði. Þetta 
er í samræmi við viðmið Íbúðalánasjóðs um 
leigugjald í félagslegum leiguíbúðum þar sem 
gert er ráð fyrir að ársleiga sé 7,6% af 
stofnkostnaði. Leigusamningar við ríki og 
sveitarfélög voru alls 35 í árslok 2010.  
Langtímaleigusamningar við ríki og 
sveitarfélög voru á sama tíma alls 25 og nam 
meðallengd þeirra 18 árum. 
 
Leigusamningar 
Fjöldi nýrra leigusamninga árið 2010 voru alls 
92 sem er heldur lægra en sl. 2 ár. Fækkunin 
skýrist fyrst og fremst af því að nú hefur 
verið lokið við að útvega íbúum Fannborgar 
nýjar íbúðir og hægt hefur verið á 
framkvæmdum í Hátúni. 
 
Tafla 6 – Nýir leigusamningar á ári 

 2010 2009 2008 2007 2006 

Fjöldi 
samninga 

92 141 140 75 78 

 
Biðlisti 
Fyrirliggjandi húsnæðisumsóknir í lok 
desember voru 199, sem er lítið eitt færra en 
árið áður. Eins og fyrr eru langflestar 
umsóknir frá einhleypum umsækjendum, 
eða nærri 4 af hverjum 5 umsóknum. Biðtími 
eftir hússnæði er að jafnaði 4 til 12 mánuðir.   

Aðstæður á leigumarkaði 
Aðstæður á leigumarkaði sl. 3 ár með 
stórauknu framboði leiguíbúða, einkum 
stærri íbúða hafa orðið til þess að leiguverð 
hefur lækkað á almennum markaði.  Í lok árs 
2010 voru merki um að leiguverð færi 
hækkandi og mátti merkja það t.d. í könnun 
Neytendasamtakanna sem framkvæmir 
reglulega könnun á leiguverði. 
 
Samstarf við svæðisskrifstofur 
BRYNJA Hússjóður hefur sem fyrr verið í 
nánu samstarfi við svæðisskrifstofur um allt 
land. Hefur það samstarf á liðnu starfsári 
m.a. leitt til þess að keyptar hafa verið íbúðir 
á Vesturlandi og Austurlandi.  
 
Átak í forvarnarmálum í samtarfi við VÍS 
Í byrjun desember fengu allir leigjendur hjá 
BRYNJU Hússjóði handbók um eldvarnir 
heimilisins og rafhlöðu í reykskynjara í 
forvarnargjöf frá VÍS. Þetta er liður í 
forvarnarsamstarfi VÍS og BRYNJU Hússjóðs 
um miðla fræðslu um eldhættu á heimilum 
og í sameignum til leigjenda með það að 
markmiðiði að þeir tileinki sér öflugari 
eldvarnir. Það er von VÍS og stjórnenda 
BRYNJU Hússjóðs  að leigjendur hússjóðssins 
taki virkan þátt í þessu forvarnarstarfi til að 
efla eldvarnir heimilanna.  
 
 
Þjónustukönnun 
Í júlí 2010 var samið við Félagsvísindastofnun 
Háskóla Íslands um gerð viðamikillar 
könnunar á viðhorfum íbúa til BRYNJU og 
þeirrar þjónustu sem þeir njóta. Þetta er í 
fyrsta sinn sem gerð er könnun sem tekur til 
allra viðskiptavina sjóðsins, hvar á landi sem 
þeir búa.  

Niðurstaðan var í heildina afar góð eins og 
eftirfarandi svör við helstu spurningum bera 
með sér:   
 
 
Hvenær fluttir þú fyrst í húsnæði á vegum BRYNJU –
Hússjóðs ÖBÍ? 

 
 
 
 
 
Finnst þér almennt gott eða slæmt að búa í þinni 
íbúð? 

 
 
 
 
 
Værir þú tilbúin(n) til að greiða hærri leigu ef þú fengir 
stærra húsnæði? 

Finnst þér þjónusta skrifstofu BRYNJU Hússjóðs 
Öryrkjabandalagsins almennt vera góð eða slæm? 

 
 
Heimasíða 
Á síðastliðnu ári opnaði BRYNJA Hússjóður 
heimasíðu  á veffanginu www.brynjahus.is. Á 
heimasíðunni er að finna upplýsingar um 
starfsemi sjóðsins, auk þess sem hægt er að 
senda inn  fyrirspurnir og beiðnir um viðhald 
á íbúðum sjóðsins.  
 
Fasteignanefnd 
Fasteignanefnd er undirnefnd stjórnar en í 
henni er Hafliði Hjartarson sem er formaður, 
Garðar Sverrisson og Steinunn Þóra 
Árnadóttir. Með nefndinni starfa Valur 
Valdimarsson, umsjónarmaður fastseigna og 
Björn Arnar Magnússon, framkvæmdastjóri.  
Verkefni hennar eru m.a. að marka formlega 
og skriflega stefnu BRYNJU Hússjóðs um 
gæði og gerð húsnæðis sem keypt er og 
byggt, semja verklagsreglur um viðhaldsmál 
og fleira er lýtur að gæðum eigna. Á árinu 
endurskoðaði nefndin verklagsreglur sem 
voru samþykktar af stjórninni árið 2005. Alls 
hélt nefndin 9 fundi.  
 
Stjórn BRYNJU Hússjóðs 
Stjórnin hélt alls 8  stjórnarfundi á árinu 
2010. Á aðalstjórnarfundi ÖBÍ þann 15. 
desember 2010 var kjörin ný stjórn BRYNJU 
Hússjóðs til næstu þriggja ára eða fram í 

desember 2013.  Stjórnin er skipuð 
eftirtöldum aðilum: 

 Garðar Sverrisson, formaður 

 Emil Thóroddsen, ritari 

 Halldór Sævar Guðbergsson 
tilnefndur af velferðarráðuneytinu 

 Steinunn Þóra Árnadóttir, gjaldkeri 

 Þórey V. Ólafsdóttir 
 
Horfur á árinu 2011 
Áætlanir gera ráð fyrir góðum rekstri á árinu 
enda er gert ráð fyrir að verðbólga verði 
undir 2,5%. Við þær aðstæður er 
fjármagnskostnaður eðlilegur og ekki 
íþyngjandi rekstri. 
Haldið verður áfram með endurbætur í 
Hátúni og ráðist í stærri framkvæmir á 
mörgum eignum sjóðsins enda aðstæður 
fyrir slíkar framkvæmdir hagstæðar með 
aukinni endurgreiðslu á virðisaukaskatti.  
Jafnframt verður haldið áfram að kaupa 
íbúðir en gert er ráð fyrir kaupum á 20-25 
íbúðum á árinu. 
 
Að lokum 
BRYNJA Hússjóður hélt áfram að sinna 
hlutverki sínu í samræmi við skilgreind 
markmið.  Þrátt fyrir verulegar framkvæmdir, 
endurbætur og viðhald er rekstur í góðu 
horfi og fjárhagsleg staða sjóðsins sterk. 
Ekkert bendir til annars en að BRYNJA 
Hússjóður muni eflast og styrkjast á næstu 
árum. Aukin áhersla verður lögð á 
viðhaldsþjónustu og gæði íbúða sjóðsins á 
næstu árum.  
 
Á hinum almenna leigumarkaði er 
viðsnúningur að verða og fer leiguverð nú 
aftur hækkandi. Við slíkar aðstæður erum við 
enn á ný minnt á hvers virði BRYNJA 
Hússjóður er okkar fólki. 

http://www.brynjahus.is/

